
Yfirlýsing 

Hér með lýsi ég því yfir að verkefni þetta er byggt á mínum eigin athugunum, er samið af mér 

og að það hefur hvorki að hluta né í heild verið lagt fram áður til hærri prófgráðu. 

 

 

 

Nafn nemanda 

Ágrip 

Dægurflugur (Ephemeroptera) er ættbálkur vatnaskordýra sem finnst í öllum heimsálfum utan 

Suðurskautslandsins. Víða erlendis eru þetta þekktar flugur sem vekja talsverða athygli þegar 

þær fljúga upp svo milljónum skipta í stórum sveimum. Dægurflugur taka ófullkominni 

myndbreytingu og lífsferill þeirra skiptist í fjögur stig, egg- og gyðlustig sem eru í vatni og 

unglings- og fullorðinsstig sem eru vængjuð stig í lofti og á landi. Sérstaða dægurflugna meðal 

núlifandi skordýra er að þær hafa ein hamskipti eftir að þær eru komnar með vængi. 

Dægurflugugyðlur er auðvelt að greina frá öðrum vatnaskordýrum á hölunum þremur aftur úr 

afturbol og röð tálkna á hliðum afturbolsliða. Þær eru frekar stórar flugur og eru því góður biti 

fyrir stærri rándýr í vötnum, því eru þær hún vinsæl fyrirmynd fluguveiðimanna sem stunda 

fluguhnýtingar og laxveiði. Til að svara þeim spurningum sem settar voru fram um hversu 

margar tegundir dægurflugna finnast á Íslandi og útbreiðslu hennar á landsvísu var notast við 

fyrirliggjandi efnivið og niðurstöður rannsókna þar sem dægurflugur komu fyrir. Samkvæmt 

niðurstöðum þessa verkefnis er fisdægra, C. simile, eina dægurflugutegundin sem finnst á 

Íslandi og er hana helst að finna í tjörnum, allt að 200 cm djúpum, á láglendi. Þó finnst hún í 

stærri vötnum, t.d. Elliðavatni og Mývatni, og einnig finnst hún í yfir 300 m hæð yfir sjó, í tjörn 

á Þeistareykjum á Norðausturlandi. Hún finnst á Norður-, Austur- og Suðurlandi en hefur ekki 

fundist á Vesturlandi og Vestfjörðum. Gögn úr tveimur rannsóknarverkefnum sem athuganir á 

vistfræði fisdægru byggðu á bentu til að innan hvers rannsóknasvæðis þar sem hana var að finna 

var heilt yfir ekki munur á eðlis- og efnaþáttum með eða án fisdægru í tjörn og líklegra en ekki 

að finna fisdægru og rándýr saman í tjörn. Ríkjandi vatnagróður á öllum svæðunum var 

síkjamari og gulstör og reyndist það einnig vera í tjörnum með fisdægru. 

 

Lykilorð: Tjarnir, vötn, dægurflugur, fisdægra, útbreiðsla, vistfræði.  

1. Inngangur 

Hingað til hefur lítið hefur verið skrifað um vatnaskordýraættbálkinn dægurflugur 

(Ephemeroptera) á íslensku en því meira erlendis. Þannig er aðgengi að upplýsingum fyrir 

áhugasama á íslensku lítið. Þeir sem til dægurflugna þekkja á Íslandi eru helst þeir sem stunda 

skordýra- eða vatnalíffræðirannsóknir, en einnig gætu fluguveiðimenn kannast við dægurflugur 

þar sem þær eru vinsælar fyrirmyndir þeirra sem hnýta flugur. Dægurflugur heyra til flokks 

skordýra og eru einn þeirra hópa hryggleysingja sem finnast í íslenskum vötnum. Gert hefur 

verið yfirlit um marga aðra hópa vatnahryggleysingja á Íslandi, t.d. rykmý (Þóra Hrafnsdóttir, 

2005), vorflugur (Gísli Már Gíslason, 1978), steinflugur (Lillehammer o.fl. 1986) og 

vatnabjöllur (Gísli Már Gíslason, 1977). 

Megintilgangur þessa verkefnis er að taka saman yfirlit um ættbálkinn dægurflugur á Íslandi, 

og greina frá þekkingu um útbreiðslu þeirra og líffræði. Aðeins ein tegund dægurflugna, 

fisdægra Cloeon simile, hefur fundist á Íslandi. Farið verður í gegnum þau sýni sem eru 

fyrirliggjandi og dægurflugur úr þeim greindar til tegunda. Til að sýna útbreiðslu dægurflugna 

á Íslandi verða þekktir fundarstaðir á landsvísu teknir saman og merktir inn á kort. Þá verður 

sjónum beint að vistfræði dægurflugna og útbreiðsla hennar sett í samhengi við valda 

umhverfisþætti, t.d. vatnshita, gróður á botni tjarna, afræningja o.fl.  

Spurningar sem lagðar eru til grundvallar í ritgerðinni eru eftirfarandi: 

• Eru tiltæk eintök dægurflugna öll af þeirri einu tegund sem lýst hefur verið?  

• Hvernig er útbreiðslu dægurflugna háttað á Íslandi?  

Til að uppfylla markmið ritgerðarinnar og svara þeim spurningum sem lagðar eru fram verður 

notast við efnivið sem þegar er aðgengilegur og byggja niðurstöður á þeim gögnum. 

1.1 Uppruni og flokkunarfræði dægurflugna 
Ættbálkurinn dægurflugur (Ephemeroptera) er meðal elstu þekktu vængjuðu skordýra sem 

finnast í dag (Brittain og Sartori, 2009). Steingervingar frá kolatímabilinu (e. Carboniferous), 

sem lauk fyrir 290 milljónum ára, benda til forfeður ættbálksins eða jafnvel ættbálkurinn sjálfur 

hafi þá þegar verið til staðar. Gögn benda til að þessir forfeður núlifandi dægurflugna hafi hins 

vegar náð mestri fjölbreytni á miðlífssöld (e. Mesozoic) fyrir u.þ.b. 250–65 milljónum ára 

(Brittain og Sartori, 2009). Allar tegundir frá þessum tímabilum eru af útdauðum ættum 

dægurflugna. Með tímanum hafa orðið til nýjar ættir dægurflugna sem í dag eru fulltrúar lítils 

núlifandi ættbálks skordýra og er áætlaður fjöldi hópa í dag um það bil 40 ættir, 440 ættkvíslir 

og um 3330 tegundir (Sartori og Brittain, 2015). Í dag eru flestar ættkvíslir að finna á 

neótrópískum svæðum (mynd 1) og samhliða því eru þar að finna margar tegundir. Palearktíska 

svæðið hefur minnsta fjölbreytni ættkvísla dægurflugna, ásamt ástralasíu svæðinu, en er þó 

tegundaríkast.  

 

Mynd 1. Kort sem sýnir dreifingu tegunda og ættkvísla (tegund/ættkvísl) dægurflugna eftir líflandafræðilegri skiptingu. PA: 

Palearktíska svæðið, NA: Nearktíska svæðið, NT: Neótrópíska svæðið, AT: Afrótrópíska svæðið, AU: Ástralasíska svæðið, 

ANT: Antarktíska svæðið. PAC: Kyrrahafs svæðið, OL: Austurlenska svæðið. Dekkri svæði eru þau svæði þar sem meiri 

þekking á ættbálknum er til staðar en ljósari þar sem minni þekking er til staðar (Barber-James, 2008). 

Dreifing tegunda eftir ættkvíslum er ójöfn og má það rekja til forns uppruna þeirra (Barber-

James, 2008). Yfir svo langt jarðsögulegt tímabil hafa orðið miklar breytingar á jörðinni, 

náttúruhamfarir, t.d. þær sem urðu á mörkum krítar- og tertíertímabilanna fyrir um 65 milljón 

árum þegar 70% dýrategunda dóu út þegar loftsteinn rakst á jörðina. Einnig hafa orðið miklar 

breytingar á loftslagi á jörðinni, t.d. á mismunandi tímabilum ísaldar þar sem skipst hafa á 

hlýskeið og jökulskeið. Þessar breytingar á umhverfisaðstæðum geta raskað jafnvægi tegunda, 

bæði í formi útdauða en einnig orðið hvati að myndun nýrra tegunda. Svæði sem hafa stöðugra 

loftslag til lengri tíma hafa færri tegundir í hverri ættkvísl miðað við þar sem loftslag er 

óstöðugra (Barber-James, 2008). Þannig er það að um helmingur þekktra tegunda og ættkvísla 

tilheyra ættunum Baetidae og Leptophlebiidae (Sartori og Brittain, 2015) eða tvær af fjörutíu 

þekktum ættum lifandi í dag. Hlutfall einlendra (e. endemic) tegunda er mjög hátt hjá 

dægurflugum. Þannig eru aðeins um 60 tegundir, af um 3330 tegundun dægurflugna, að finna 

á tveimur eða fleiri líflandfræðilegum svæðum (Barber-James, 2008). 

1.2 Lífsferill dægurflugna 
Heiti dægurflugna, Ephemeroptera, bæði á íslensku og latnesku lýsir því hversu stuttur sá tími 

er sem þær lifa sem vængjaðar fullorðnar flugur á fjórða stigi lífsferils síns (ephemeros: lifir í 

einn dag + pteron: vængur) (Erlendur Jónsson o.fl., 1989). Lífsferill skordýra byrjar á eggstigi 

og endar á fullorðinsstigi og á þeim tíma taka skordýr mismiklum útlitsbreytingum. Tvö form 

lífsferla eru fullkomin og ófullkomin myndbreyting (e. complete- og incomplete 

metamorphosis). Fullkomin myndbreyting samanstendur af fjórum stigum; egg-, lirfu-, púpu- 

og fullorðinsstigi og ófullkomin myndbreyting samanstendur af þremur stigum; egg-, gyðlu- 

og fullorðinsstigi. Meginmunur á þessum lífsferlum er að fullkomin myndbreyting hefur 

lirfusstig og púpustig en ófullkomin myndbreyting hefur gyðlustig sem líkist smækkaðri 

eftirmynd fullorðinsstigs. Dægurflugur tilheyra þeim hópi skordýra sem tekur ófullkominni 

myndbreytingu á þroskaferli sínum. Þó eru þær frábrugðnar að einu leyti, þ.e. vængjað 

unglingsstig (e. subimago) sem er milli gyðlu- og fullorðinsstigs. Lífsferill dægurflugna er 

bæði í vatni og ofan vatnsborðs og skiptist í fjögur stig (mynd 2), eggstig (e. egg development 

stage) og gyðlustig (e. nymphal stage) sem eru bæði í vatni (mynd 2, a og b) , og unglingsstig 

(e. subiamgo stage) og fullorðinsstig (e. imago stage) (mynd 2, c og d) sem eru vængjuð stig 

ofan vatnsborðs.  

 

Mynd 2. Lífsferill dægurflugna. Eggstig a) og gyðlustig b) í vatni, en unglingsstig c) og fullorðinsstig d) ofan vatnsborðs í lofti 

og á landi (Sartori og Brittain, 2015). 

Líf dægurflugna á fullorðinsstigi er stutt eins og áður sagði, allt frá aðeins nokkrum mínútum 

upp í fáeina daga (Sartori og Brittain, 2015). Þetta tímabil skiptist í flugið, mökun, dreifingu og 

að verpa eggjum (í fáum tilvikumlifandi gyðlum). Þær matast hvorki né hvílast á þessu stigi. 

Þar sem þetta tímabil er stutt eru þær allar á ferðinni á sama tíma. Áberandi stórir sveimar af 

milljónum dægurflugna sem birtast skyndilega eru vel þekkt fyrirbæri erlendis. Við Missisippi-

ána í Bandaríkjunum er það árlegur viðburður að sveimar af stórvaxinni dægurflugutegund af 

ættkvíslinni Hexagenia birtast skyndilega yfir ánni. Götuljós laða að flugurnar sem síðan falla 

á jörðina og er fjöldinn slíkur að þær þekja nánast göturnar svo kalla þarf út snjóplóga til að 

hreinsa þær upp (Fremling, 1964). Sveimurinn er oftast myndaður af karlflugum sem fljúga upp 

og niður en kvenflugurnar fljúga lárétt inn og út úr honum. Þegar kvenflugan flýgur inn í 

sveiminn grípur karlflugan hana með löngum framfótum og hér virðist makavalið aðeins 

stjórnast af sjóninni (Sartori og Brittain, 2015). Eftir að karlflugan hefur fangað kvenfluguna á 

sér stað mökun meðan þær svífa til jarðar. Í kjölfarið fljúga kvendýrin út á vatn og verpa 

eggjum, sumar á einum stað en aðrar dreifa þeim, og því næst deyja þær. Karldýrin freista þess 

að makast aftur eða deyja skömmu eftir mökun. Algengast er að þær verpi einu sinni á ári, en 

þó eru til tegundir sem verpa nokkrum sinnum á ári og einnig tegundir sem verpa annað hvert 

ár eða sjaldnar. Á norðlægari slóðum er algengast að þær verpi einu sinni á ári eða sjaldnar.  

Tvær útgáfur eru af vetrardvala dægurflugna. Annarsvegar sem gyðlur sem klekjast snemma út 

eftir stutt eggþroskunartímabil, jafnvel í sumum tilfellum að kvendýrið fæði lifandi gyðlur. Hin 

útgáfa vetrardvala er í formi langs eggþroskunartímabils sem endar með klaki að vori.  

Gyðlustigið getur staðið yfir allt frá nokkrum vikum á heitari suðlægum slóðum upp í allt að 

þrjú ár á norðlægari slóðum. Á þeim tíma verða hamskipti yfirleitt 15–25 sinnum hjá gyðlunni, 

og hún stækkar. Á þessu stigi nærist gyðlan en flestar dægurflugugyðlur eru jurtaætur sem 

nærast á groti og öðrum plöntuleifum (Brönmark og Hansson, 2005). Útlit og lögun gyðlanna 

er mjög mismunandi eftir tegundum og endurspeglar það fjölbreytt búsvæðaval, hreyfingu og 

fæðuöflunaraðferðir. Sumar eru flatar og lifa undir steinum, aðrar eru straumlínulaga og synda 

í straumvatni og enn aðrar hafa aðlagað sig að búsvæði á eða í sand- og leirbotni. Algengast er 

þó að finna dægurflugugyðlu innan um vatnagróður á grunnsvæði stöðuvatna (Sartori og 

Brittain, 2015). 

Ferlið þegar flugtíminn á sér stað, þ.e. þegar gyðlan syndir upp að yfirborði, kastar hamnum og 

flýgur upp, getur átt sér stað á þrjá mismunandi vegu. Í fyrsta lagi ofan yfirborðs þar sem flugan 

skríður úr hamnum og notar hann sem fleka áður en flogið er upp. Í öðru lagi að gyðlan skríður 

upp úr vatninu á steinum eða gróðri og kastar svo hamnum og flýgur. Í þriðja lagi að gyðlan 

hafi hamskipti Allar hafa þær vatnsfráhrindandi lag (e. hydrophopic sheet) á vængjum og búk 

sem gerir þeim kleift að yfirvinna yfirborðsspennu vatnsins og fljúga upp (Sartori og Brittain, 

2015). Sú tilgáta hefur verið sett fram að flugtími falli í tvo flokka, annaðhvort samræmdur eða 

dreifður. Samræmdur flugtími, þar sem allar flugurnar fljúga á sama tíma, freistar þess að metta 

rándýr en dreifður flugtími, þar sem flugurnar fljúga á mismunandi tíma, leitast við að minnka 

möguleikann á lenda í rándýri (Sweeney og Vannote, 1982). Á kaldari slóðum á flugtíminn sér 

stað að degi til en á heitari slóðum á hann sér stað eftir rökkur eða fyrir dögun. 

Lengd eggþroskunartímabils, vaxtarhraði gyðlanna og flugtími virðast stjórnast af vatnshita auk 

þess sem ljósmagn hefur áhrif á flugtíma (Elliott og Humpesch, 1980). Hæfileikinn til að 

dreifast er takmarkaður vegna þessu hversu viðkvæmar þær eru og hversu stutt fullorðinsstigið 

er. Þó er talið að þessi hæfileiki sé að einhverju leyti vanmetinn og eru til dæmi þess að þær 

hafi náð að dreifa sér til eyja í meira en 700 km fjarlægð frá meginlandi (Gattolliat, 2004). 

1.2.1 Unglingsstig (e. subimago stage) 

Sérstaða dægurflugna meðal núlifandi skordýra er að þær hafa ein hamskipti eftir að þær eru 

komnar með vængi. Áður en hamskipti fara fram er flugan á unglingsstigi (mynd 3). Á því stigi 

er flugan ófrjó en vinnur að því að fullkomna kynfæri, hala, framfætur og hjá sumu tegundum 

augun (sérstaklega hjá karldýrum). Allt hefur þetta hlutverki að gegna við að undirbúa fluguna 

undir mökunarferli fullorðinsstigsins (Edmunds og McCafferty, 1988). Unglingsstigið varir frá 

nokkrum klukkutímum upp í allt að þrjá daga en lengd þess er, eins á öðrum lífsstigum, háð 

hitastigi (Sartori og Brittain, 2015). Unglingsstigið og fullorðinsstigið eru nokkuð áþekk í útliti 

en við nánari athugun eru þau vel aðgreinanleg hjá flestum dægurflugutegundum. 

Unglingsstigið hefur frekar ógegnsæja vængi en fullorðnar dægurflugur hafa skínandi, 

gegnsæja vængi. Aftari brúnir vængja unglingsstigsins eru með kögur úr fíngerðu hárum og 

búkurinn er alsettur örsmáum sigðlaga hárum (e. falciform microtrichia). Fluga á unglingsstigi 

er svifaseinni á flugi en fullorðna flugan. Á þessu stigi nærist flugan ekki líkt og á 

fullorðinsstiginu.  

Mynd 3. Fisdægra á unglingsstigi. Vængir eru skýjaðir og kögur er á aftari brún framvængs (sjá ör). Ljósmynd: Þóra Atladóttir, 

2021. 

Uppruni þessara sérstöku hamskipta hefur annars vegar verið talinn frumstæður og hins vegar 

áunninn. Þó benda steingervingar til þessi hamskipti séu frumstætt fyrirbæri eða lifandi 

steingervingur (Kukalovoa-Peck, 1978). 

1.3 Fisdægra Cloeon simile  
Eins og fram hefur komið hefur aðeins ein tegund dægurflugu fundist á Íslandi, Cloeon simile 

Eaton, 1870, og er hún af ættinni Baetidae. Tegundin Cloeon simile er mjög lík annarri tegund, 

Cloeon praetextum Bengtson, 1914, í útliti og á það við bæði á gyðlustigi og fullorðinsstigi 

(Engblom, 1996). Í grein Ryszard Sowa, Taxonomy and ecology of European species of the 

Cloeon simile Eaton group (Ephemeroptera: Baetidae) útgefin árið 1980 gerir Sowa grein fyrir 

flokkunarfræði C. simile og C. praetextum og ræðir mun á útlitseinkennum þessara tveggja 

tegunda til stuðnings skoðun sinni um að þetta séu tvær aðskildar tegundir. Aðrir hafa viljað 

halda því fram að um eina og sömu tegundina sé að ræða (Dahlby, 1973). 

Jafnframt telur Sowa (1975) að evrópskum tegundum af ættkvíslinni Cloeon megi skipta í tvo 

hópa, C. dipterum Linnaeus og C. simile Eaton. Innan hópsins C. dipterum eru tegundirnar C. 

dipterum, C. cognatum, og C. inscriptum. Innan hópsins C. simile eru C. simile, C. praetextum, 

C. schoenemundi, C. degrangei, C. sp., C. hovassei, C. rabaudi og C. languidum. 

Nýlega hafa verið gerðar rannsóknir á hvatberaerfðaefni tegunda innan Cloeon ættkvíslarinnar 

(Rutschmann o.fl., 2017, Yano o.fl., 2019) og þrátt fyrir útlitsleg líkindi C. simile og C. 

praetextum er samkvæmt þeim rannsóknum sannarlega um tvær aðskildar tegundir að ræða 

(mynd 4).  

Mynd 4. Efri myndin sýnir ættartré Cloeon-ættkvíslarinnar byggt á hvatberaerfðaefnis-rannsóknum. Neðri myndin er rauði 

kassinn af efri myndinni stækkaður upp og sýnir tengsl C. simile og C. praetextum (Rutschmann o.fl., 2017). 

1.3.1 Útlit fisdægru, Cloeon simile  

Gyðlan 

Grunnútlit dægurflugugyðlu (mynd 5) er; höfuð með fálmurum og frambolur með tveimur 

pörum vængja og þremur pörum fóta. Afturbolurinn er aflangur með þremur hölum aftur úr 

bolnum. Það sem helst greinir dægurflugugyðlur frá öðrum vatnaskordýrum eru samsett augu, 

ein kló á hverjum fæti, tálknblöð aðeins á afturbols liðum, tvö pör vængvísa og þrír halar aftur 

úr afturbolnum (Elliott o.fl., 1988). 

 

Mynd 5. Grunnbygging dægurflugugyðlu (Elliott o.fl., 1988, teikning M. Mizzaro). 

https://www.sciencedirect.com/science/article/pii/S105579031630269X#!


8 

 

Gyðlur dægurflugna lifa undir vatnsyfirborði og nota tálkn til öndunar. Tálknin eru staðsett á 

fimm til sjö pörum afturbolsliða, þau eru hreyfanleg og getur gyðlan einnig notað þau við sund. 

Í upphafi þroskaferils gyðlanna eru tálknin lík milli tegunda en þegar gyðlan þroskast verður 

greinilegur munur á tálknunum þegar einkennin koma í ljós. Þessi einkenni tálknanna eru 

gjarnan notuð til að greina milli tegunda (Elliott o.fl., 1988). Tálknin eru annaðhvort einföld 

eða tvöföld og lögun þeirra er fjölbreytt; oddmjó, hringlaga, plötulaga, fjaðurlaga og/eða með 

kögri. Einkennandi fyrir dægurflugugyðlur eru halarnir þrír sem ganga aftur úr afturbolnum. 

Lengd þeirra er misjöfn milli tegunda og getur verið allt frá því að vera helmingurinn af 

búklengd upp í það að vera tvisvar sinnum búklengd (Engblom, 1996). 

Gyðla fisdægru, C. simile, hefur sjö tálknpör, öll tvöföld (Engblom, 1996). Lögun þeirra er 

plötulaga, oddmjó og án kögurs. Búkur fisdægru er jafngrannur og sívalur og lengd gyðlunnar 

mæld frá höfuðbrún aftur fyrir síðasta afturbolslið er sex til átta millimetrar. Halar 

fisdægrugyðla eru talsvert styttri en búkurinn en fálmarar eru mun lengri en höfuðbreidd. Augu 

karlkyns fisdægrugyðlu eru keilulaga, flöt og einkennandi gulgræn. 

Flugan 

 

Mynd 6. Grunnbygging fullorðinnar dægurflugu (Elliott o.fl., 1988, teikning M. Mizzaro). 

Helstu greiningareinkenni fullorðinnar dægurflugu (mynd 6) eru vængirnir ásamt æðakerfi 

þeirra og það hvort afturvængur sé til staðar eða ekki. Önnur einkenni eru fjöldi hala aftur úr 

afturbol, fjöldi ristarliða á fótum, bygging karlkyns kynfæra og litamynstur vængja og afturbols. 

Framvængir fullorðinnar flugu eru því sem næst þríhyrndir, frekar stórir og í hvíld eru þeir 

uppréttir ofan við búk flugunnar. Aftara vængjaparið er minna eða ekki til staðar. Í vængjunum 

eru æðar sem liggja bæði langsum og þversum. 

 

Mynd 7. Æðakerfi í væng fullorðinnar dægurflugu. Hér sjást þrjú af greiningareinkennum fullorðinnar fisdægru, C. simile: a) 

innan hringjanna standast þveræðar ekki á, b) ör bendir á innskotsæð (sjá í texta) og c) Pt-svæðið er stækkað upp í neðra 

hægra horni, en þar sjást einkennandi gaffalgreindar þveræðar (Elliott o.fl., 1988, teikning M. Mizzaro). 

Hjá fisdægru, (C. simile), er aftara vængjaparið ekki til staðar og á fullorðinni flugu er fremra 

vængjaparið ekki með kögri (er til staðar á unglingsstigi) (Engblom, 1996). Þveræðar milli 

æðanna R1 og R2 nema ekki við þveræðar milli R2 og R3 (mynd 7a). Á aftari vængbrún eru 

innskotsæðar á milli æða sem liggja langsum eftir vængnum (mynd 7b). Petereostigma-svæðið 

(Pt) (mynd 7-c) hefur margar gaffalgreindar þveræðar. Lengd vængja fisdægru er 6–8 mm, mælt 

frá búk að vængoddi. 

 

Mynd 8. Kynfæri karlkyns fullorðinnar fisdægru (C. simile) liggja aftur úr afturbol kviðlægt, annar liður tanga er breiðastur 

næst afturbol (sjá ör) (Elliott o.fl., 1988, teikning M. Mizzaro). 

Annar liður tanga karlkyns kynfæra (mynd 8) er breiðastur næst afturbolnum og þriðji hlutinn 

er ekki útflattur að ofan. Fyrsti liður ristarliða á aftasta fótapari er um einum og hálfum sinnum 

lengd annars liðar. Augu karlkyns fisdægru eru keilulaga og gulgræn og rísa hærra en augu 

kvenflugna. 

1.3.2 Útbreiðsla fisdægru, Cloeon simile, á heimsvísu 

Fisdægra er útbreidd um allt fornnorðurskautssvæðið (palearktíska svæðið) sem nær yfir alla 

Evrópu og Asíu (Kluge, 2020) (mynd 1). Hún finnst frá Íslandi í vestri, austur til Prímorja-

héraðs í suðaustur hluta Rússlands, frá Finnmörku nyrst í Noregi og suður til Norður-Afríku 

(Bauernfeind og Soldán, 2012). Lengra en hingað til Íslands í vestri hefur hún ekki náð að helga 

sér land. Okkar næstu nágrannar á Grænlandi hafa eina tegund dægurflugna, Baetis bundyae 

Lehmkuhl, 1973 en hún er útbreidd um nýnorðurskautssvæðið (nearktíska svæðið) sem nær yfir 

alla Norður-Ameríku og Grænland, en nær ekki austur til Íslands (McCafferty og Jacobus, 

2020). Til að átta sig frekar á tilvist C. simile á Íslandi má rekja sig í átt til meginlandsins með 

viðkomu á þeim eyjum sem eru þar á milli og skoða útbreiðslu hennar þar. Dægurflugur hafa 

ekki fundist í Færeyjum en þegar komið er til Hjaltlandseyja í 770 km fjarlægð frá Íslandi má 

finna sex tegundir dægurflugna (Gísli Már Gíslason, 2005). Á Orkneyjum, tæpum 100 km 

suðaustur af Hjaltlandseyjum, finnast 14 tegundir (Gísli Már Gíslason, 2005). Suður af 

Orkneyjum taka Bretlandseyjar við með 51 tegund (Macadam, 2001). Ef farið er beint í austur 

frá Íslandi er Noregur næst okkur en þar eru að finna 43 tegundir af dægurflugum (Dahlby, 

1973). Í öllum framangreindum löndum, nema Færeyjum, má finna fisdægru, (C. simile) 

(Kellock og Maitland, 1969, Dahlby, 1973, Engblom, 1996, Macadam, 2001, Gifford, 2018). Í 

ljósi þess að önnur tegund, C. praetextum, er mjög lík C. simile í útliti og bæði tegundarnöfnin 

hafa komið fram í skrifum um dægurflugur á Íslandi (sjá kafla 1.4) má geta þess að C. 

praetextum finnst ekki í ofangreindum löndum og næst okkur er hana að finna í Danmörku í 

yfir 1600 km fjarlægð (Engblom, 1996). C. praetextum hefur aðallega fundist á vestanverðu 

palearktíska svæðinu sem er talsvert þrengri útbreiðsla en palearktísk útbreiðsla C. simile. 

1.4 Staða þekkingar á Íslandi 
Í ritinu Zoology of Iceland (Tuxen, 1938), útgefið árið 1938, skýrir S.L. Tuxen frá 

dægurflugutegundinni Cloeon praetextum Bengtson, 1914. Tuxen byggir skýringar sínar á 

eintökum frá tíu stöðum á norður-, austur- og suðurhluta Íslands. Eintökin komu úr 

dýrafræðisöfnum Kaupmannahafnar og Reykjavíkur og úr safni Geirs Gígja (1898–1981) 

kennara og náttúrufræðings. Þess skal þó getið að eintökin frá Heinabergi og Svínafelli eru úr 

ferð Dr. A. G. Bøving árið 1908 svo þau eintök hafa því fundist talsvert áður en ekki hafði verið 

gerð grein fyrir þeim fundi fyrr. Geir Gígja gaf út skordýratal á vegum Hins íslenzka 

Náttúrufræðifélags árið 1945 og þar notar hann tegundarheitið C. praetextum. Í bók Helga 

Hallgrímssonar, Veröldin í vatninu (1979), notar Helgi latneska tegundarheitið C. praetextum. 

Claus Lindegaard ritar grein árið 1979 um hryggleysingjafánu Mývatns (Lindegaard, 1979) og 

vitnar þar í dægurflugueintak Tuxens frá Mývatni úr Zoology of Iceland, en nú fær hún 

tegundarheitið Cloeon simile Eaton, 1870. Í samantekt um skordýr á Íslandi frá 1991 kemur 

fram að sú dægurflugutegund sem finnst hér á landi sé C. simile, og þess getið að hún hafi áður 

verið greind sem C. praetextum (Erling Ólafsson, 1991). Þetta misræmi í notkun tegundaheita 

er líklega tilkomið af því að tegundirnar eru mjög líkar í útliti. Það sem styður breytinguna frá 

C. praetextum yfir í C. simile er útbreiðslumynstur og svo nýlegar erfðafræðirannsóknir. 

Eftir því sem næst verður komist kemur íslenska heiti tegundarinnar Cloeon simile, fisdægra, 

fyrst fram í Stóru skordýrabók Fjölva árið 1974 (Stanek, 1974). Þorsteinn Thorarensen þýddi 

og staðfærði bókina og hefur líklega gefið fisdægru íslenskt heiti. Þess skal þó geta að í bókinni 

er fræðiheitið C. praetextum notað. Heitið fisdægra kemur einnig fyrir hjá Helga Hallgrímssyni 

í bók hans Veröldin í vatninu (1979). 

Í dag koma dægurflugur fyrir í niðurstöðum ýmissa vatnarannsókna (sjá t.d. Hilmar J. 

Malmquist o.fl., 2008) sem hluti þeirra vatnahryggleysingja sem þar er að finna. Í flestum 

tilfellum hafa þær dægurflugur sem fundist hafa aðeins verið greindar til ættbálks, 

Ephemeroptera. 

2. Efni og aðferðir  

2.1 Efniviður 
Efniviður þessa verkefnis kemur allur úr öðrum rannsóknarverkefnum. Að stærstum hluta er 

byggt á eintökum dægurflugna úr tveimur rannsóknarverkefnum (tafla 1) sem Jón S. Ólafsson 

vatnlíffræðingur á Hafrannsóknarstofnun leiddi. Annars vegar er það rannsóknarverkefnið 

Vistkerfi tjarna (Jón S. Ólafsson, 2006 og Jón S. Ólafsson, 2010) sem hófst árið 2004 og stóð 

til 2008. Úrvinnslu gagna úr því er lokið. Verkefnið hafði það meðal annars að markmiði að 

afla grunnupplýsinga um vistfræði tjarna á hálendinu og voru tjarnir á láglendi í sömu 

landshlutum hafðar til viðmiðunar. Svæðin í þessu verkefni voru 17, á árunum 2004–2007 voru 

tekin fyrir þrjú svæði hvert ár og síðan fimm svæði 2008. Af þessum 17 svæðum voru 6 á 

láglendi og 11 á hálendi. Mörk hálendis og láglendis voru miðuð við 200 m hæð yfir sjó. 

Dægurflugur fundust á þremur af sex láglendissvæðum; Garðsmýri í Skagafirði, 

Hjaltastaðaþinghá á Fljótsdalshéraði og Fuglafriðlandinu í Flóa á Suðurlandi. Hins vegar er það 

rannsóknarverkefnið Dýralíf í tjörnum við rætur Skaftafellsjökuls (Jón S. Ólafsson, 2009) en 

sýnatökur þar fóru fram árið 2008. Verkefni hafði það að markmiði að fá yfirlit yfir framvindu 

vatnalífs og hvaða þættir væru ráðandi í mótun þeirra vistkerfa sem þar hafa þróast. Önnur 

eintök sem notast var við í þessu verkefni komu frá Náttúrufræðistofnun Íslands, 

Náttúrufræðistofu Kópavogs og Náttúrufræðistofu Norðausturlands (tafla 2). 

Tafla 1. Rannsóknarsvæði í rannsóknarverkefninu Vistkerfi tjarna og Dýralíf í tjörnum við rætur Skaftafellsjökuls þar sem 

dægurflugur fundust, fjöldi tjarna á hverju svæði, dagsetningu fyrri og seinni sýnatöku og veiðiaðferð. Könnun á vistfræði 

dægurflugna byggir á þessum efnivið eingöngu. 

Rannsóknarsvæði Fjöldi 

tjarna 

Fyrri sýnataka Seinni sýnataka Veiðiaðferð 

Garðsmýri í Skagafirði 18 11. júlí 2008 28. ágúst 2008 Háfað 

Hjaltastaðaþinghá á Fljótsdalshéraði 20 1. júlí 2004 22. ágúst 2004 Háfað 

Skaftafell við rætur Skaftafellsjökuls 26 3. ágúst 2008 21. ágúst 2008 Háfað 

Fuglafriðland í Flóa á Suðurlandi 18 5. júlí 2008 25. ágúst 2008 Háfað 

 

Eintökunum sem komu frá Náttúrufræðistofnun Íslands, Náttúrufræðistofu Kópavogs og 

Náttúrustofu Norðausturlands var safnað á fjölbreyttan hátt. Nokkur eintök komu úr sýnum sem 

tekin voru af steinum sem safnað var í grýttu fjörubelti stöðuvatna (Hilmar J. Malmquist o.fl., 

2008, Haraldur R. Ingvason o.fl., 2019), en önnur háfuð (Smári Haraldsson, 2004). Fleiri 

aðferðir komu við sögu til dæmis eintök sem komu úr magainnihaldi bleikju (Smári Haraldsson, 

2004) eða voru hreinlega gripin á flugi (tafla 2). 

Tafla 2. Fundarstaðir dægurflugueintaka sem komu frá Náttúrufræðistofnun Íslands (NÍ), Náttúrufræðistofu Kópavogs 

(NatKóp) og Náttúrustofu Norðausturlands (NNa), fundardagsetning og veiðiaðferð. 

Staður, sveitarfélag Dagsetning Veiðiaðferð Stofnun 

Ás, Kelduhverfi, Norðurþing 24. júlí 2017 Ljósgildra í jaðri birkiskógar. NÍ 

Elliðavatn, Reykjavík og Kópavogur 19. sept. 1975 Magainnihald úr bleikju. NÍ 

Elliðavatn, Reykjavík og Kópavogur 24. sept. 1976 Safnað úr vatni, púpur fundust í vatninu, klöktust 

síðar.  

NÍ 

Elliðavatn, Reykjavík og Kópavogur 28. sept. 1976 Háfað, fullorðin fluga, engin frekari lýsing.  NÍ 

Hafravatn, Mosfellsbær 9. ágúst. 2007 Steinasýni úr grýttu fjörubelti.  NatKóp 

Hraunbrún, Hafnarfjörður  20. júlí 2002 Tínt, festist í nýrri málningu á þröskuldi hússins. NÍ 

Jökulsá á Sólheimasandi, Mýrdalshreppur 15. ágúst 1988 Engin lýsing.  NÍ 

Krókatjörn, Mosfellsbær 23. og 26. ágúst 

2016  

Steinasýni úr grýttu fjörubelti.  NatKóp 

Lystigarður á Egilsstöðum, Múlaþing  22. ágúst 2016 Lentu á mítlalaki sem dregið var eftir gróðri, margar 

á flugi yfir tjörninni. 

NÍ 

Merkurgata, Hafnarfjörður,  8. sept. 2003 Gripin á flugi yfir malbikaðri götu, engin tjörn 

nálæg.  

NÍ 

Stekkjarflöt, Mosfellsbær 25. júní 2019 Tínt, safnað við manngerða tjörn á Stekkjarflöt. 

Mikill gróður í tjörninni. Voru að klekjast.  

NÍ 

Þeistareykjatjörn, Þingeyjarsveit 25. ágúst 2020 Tínt. NNa 

Þórustaðir, sveitarfélagið Ölfus 12. júlí 2012 Tínt, við og í manngerðri gróðurríkri tjörn austan 

undir Ingólfsfjalli. 

NÍ 

2.2 Sýnataka úr rannsóknarverkefnunum tveimur 
Til að skoða vistfræðilega þætti dægurflugna var notast við upplýsingar úr ofangreindum 

rannsóknarverkefnunum, Vistkerfi tjarna og Dýralíf í tjörnum við rætur Skaftafellsjökuls, og er 

aðferðalýsing byggð á þeim. Þau fjögur svæði sem dægurflugur fundust á voru Garðsmýri í 

Skagafirði, Hjaltastaðaþinghá á Fljótsdalshéraði, Skaftafell við rætur Skaftafellsjökuls og 

Fuglafriðlandið í Flóa á Suðurlandi. Sýnatökur fóru fram árið 2004 í Hjaltastaðaþinghá og árið 

2008 á hinum þremur stöðunum. Á öllum fjórum rannsóknarsvæðunum voru tekin sýni tvisvar 

yfir sumartímann úr sömu tjörnum, í byrjun og lok ágúst í Skaftafelli og í júlí og ágúst á hinum 

þremur stöðunum. 

2.2.1 Umhverfisbreytur  

Allar tjarnir voru hnitsettar og var flatarmál þeirra mælt með því að mæla mestu breidd og mestu 

lengd. Hæð yfir sjávarmáli var lesin af GPS-tæki fyrir allar tjarnir nema í Skaftafelli,en þar var 

lægsta og hæsta hæð yfir sjávarmáli ákvörðuð út frá korti. Dýpi tjarna var mælt þar sem því var 

viðkomið eða áætlað í þeim tjörnum sem ekki var hægt að vaða. Gróður á botni var greindur til 

tegunda. Vatnshiti, rafleiðni og sýrustig, var mælt með YSI 6600 fjölnemamæli. Fleiri 

umhverfisþættir voru mældir en verða ekki teknir fyrir í þessu verkefni. 

2.2.2 Líffræðilegar breytur 

Skaftháfi með neti sem var 300 µm möskvastærð var beitt við vatnsyfirborð, innan um gróður 

og við setyfirborð og var háfað sem víðast í hverri tjörn í samtals 4–5 mínútur. Innihald háfsins 

var sett í plastdollu með 70% etanóli. Hornsíli voru veidd með hornsílagildrum sem staðsettar 

voru í miðri tjörn og látnar liggja í 12 klst. Í gildrurnar komu einnig vatnabjöllur og skötuormar 

og var sá afli notaður til að skrá tilvist þeirra í tjörnunum. 

2.3 Úrvinnsla 
Tegundargreining á dægurflugum fór fram á Náttúrufræðistofnun Íslands. Eintökin voru skoðuð 

undir víðsjá af gerðinni Leica MS5 sem bíður upp á 6,3 til 40-falda stækkun. Við 

tegundargreininguna var annars vegar stuðst við greiningarlykil fyrir norður-evrópskar tegundir 

(Engblom, 1996) og hins vegar við breska greiningarlykla (Elliott og Humpesch, 1983, Elliott 

o.fl., 1988). Fyrst og fremst var stuðst við norður-evrópska greiningarlykilinn þar sem bæði 

tegundin Cloeon simile og tegundin C. praetextum koma fyrir, en síðarnefnda tegundin kemur 

ekki fyrir í bresku greiningarlyklunum. 

2.4 Útbreiðslukort 
Notast var við landfræðilegt upplýsingakerfi, Arcgis-Pro, og hæðarlíkan í 20 m upplausn frá 

Landmælingum Íslands. Notast var við uppgefin hnit á fundarstöðum og sýnatökustöðum. Ef 

hnit fundarstaða fylgdu ekki var staðsetning áætluð út frá staðarheiti eða lýsingu. 

3. Niðurstöður 

3.1 Tegundargreining 
Samtals voru 133 eintök skoðuð og samtals 40 eintök dægurflugna voru greind til tegundar. Þar 

af voru 8 eintök af fullorðnum dægurflugum, 2 eintök af dægurflugum á unglingsstigi og 30 

eintök af gyðlum. Öll eintökin reyndust vera tegundin Cloeon simile Eaton, 1870, eða fisdægra. 

Í mörgum tilfellum voru ekki næg greiningareinkenni til staðar, t.d. tálknblöðin ekki til staðar 

eða gyðlur voru um og undir 4 mm að lengd og tálknblöð því óþroskuð. Tálknblöðin eru 

viðkvæmur hluti eintakanna og voru oft ekki til staðar eða höfðu losnað frá búk og fundust 

fljótandi í sýninu. Því var aðaláhersla á að skoða stærri gyðlur, hami, unglinga og fullorðin 

eintök með næg greiningareinkenni til staðar. Engin eintök var hægt að greina sem tegundin C. 

praetextum, en það er sú tegund sem hefur hvað líkust greiningar einkenni og C. simile.  

3.2 Útbreiðsla fisdægru á Íslandi 
Útbreiðsla fisdægru á landsvísu er nokkuð dreifð (mynd 9). Þó hefur hún ekki fundist á 

Vesturlandi allt frá Suðvesturhorninu norður í Skagafjörð, að Vestfjörðum meðtöldum. 

Útbreiðsla hennar einskorðast við láglendi og hæst hefur hún fundist í tjörn á Þeistareykjum 

eða í rétt yfir 300 m hæð yfir sjávarmáli (gögn frá Náttúrustofu Norðausturlands, 2020), Slýi 

við Mývatn í um 280 m hæð yfir sjó (Tuxen, 1938) og í dag finnast þær einnig reglulega við 

Helgavog í Mývatni (Árni Einarsson, munnleg heimild, 23. maí 2021). 

Mynd 9. Útbreiðsla fisdægru á Íslandi. Þekktir fundarstaðir fisdægru eru merktir með rauðum táknum. Rauðir þríhyrningar 

tákna fundarstaði frá S.L. Tuxen (1938) en rauðir lýsandi hringir tákna aðra fundarstaði. Dekkri litur táknar þann hluta 

landsins sem er yfir 200 m hæð yfir sjó (sjá viðauka 1 fyrir nánari staðsetningu). 

3.3 Vistfræði fisdægru 

3.3.1 Fisdægra til staðar í tjörn 

Hlutfall þeirra tjarna þar sem fisdægra fannst var nokkuð misjafnt milli rannsóknarsvæða og 

sýnatökutíma (tafla 3). Hæst var það 3. ágúst í Skaftafelli eða í 62% tjarna. Svipað hlutfall var 

í byrjun júlí í Hjaltastaðaþinghá eða 60% tjarna. Engin fisdægra fannst við sýnatöku 11. júlí í 

Garðsmýri. Fisdægra fannst á tímabilinu 1. júlí, í Hjaltastaðaþinghá og fram til 28. ágúst í 

Garðsmýri. Hæsta hlutfall fisdægru úr báðum sýnatökum var 77% í Skaftafelli en lægst í 

Garðsmýri og Flóanum eða 11%.  

Tafla 3. Fjöldi tjarna á hverjum svæði þar sem tekin voru sýni, dagsetning sýnatöku og fjöldi tjarna með fisdægru. Einnig 

heildarhlutfall tjarna þar sem fisdægra kom fyrir hvort sem um var að ræða fyrri eða seinni sýnatöku. 

Staður Fjöldi 

tjarna 

Fyrri sýnataka Tjarnir með 

dægurflugum 

Seinni 

sýnataka 

Tjarnir með 

dægurflugum 

Heildarfjöldi 

tjarna með 

dægurflugum 

úr báðum 

sýnatökum 

Garðsmýri í Skagafirði 18 11. júlí 2008 0 (0%) 28. ágúst 2008 2 (11,1%) 2 (11%) 

Hjaltastaðaþinghá á 
Fljótsdalshéraði 

20 1. júlí 2004 12 (60%) 22. ágúst 2004 1 (5%) 12 (60%) 

Skaftafell við rætur 

Skaftafellsjökuls 

26 3. ágúst 2008 16(62%) 21. ágúst 2008 14 (53,8%) 20 (77%) 

Fuglafriðland í Flóa á 
Suðurlandi 

18 5. júlí 2008 1 (5,6%) 25. ágúst 2008 1 (5,6%) 2 (11%) 

3.3.2 Landfræðilegir þættir 

Rannsóknarsvæðin þar sem fisdægra fannst í rannsóknaverkefnunum tveimur (Vistkerfi tjarna 

og Dýralíf í tjörnum við rætur Skaftafellsjökuls) voru í 0–100 metra hæð yfir sjávarmáli (tafla 

4), þ.e. þau voru öll á láglendi. Lægsta svæðið var í Flóanum á Suðurlandi sem var við 

sjávarmál, en hæst yfir sjávarmáli fannst fisdægra í Skaftafelli. Stærð tjarnanna var allt fá 3 m2 

upp í 238.123m2. Flatarmál tjarnanna var mjög misjafnt bæði innan svæða og milli svæða. Bæði 

minnsta og stærsta tjörnin var í Skaftafelli en fisdægra fannst í hvorugri þeirri tjörn. Dýpi 

tjarnanna mældist á bilinu 10–200 cm, mest í Skaftafelli, og fundust fisdægrur í tjörnum nánast 

á því bili eða frá 15 cm dýpi til (150–200) cm dýpi. 

Tafla 4. Mesta og minnsta hæð yfir sjávarmáli, flatarmál og dýpi allra tjarna og tjarna með fisdægru sem rannsakaðar voru á 

hverjum stað. *Upplýsingar vantaði um dýpi dýpstu tjarnar með fisdægru. 

 

3.3.3 Efna- og eðlisþættir 

Fyrir valinu urðu þrír efna- og eðlisþættir sem algengt er að skoða við vatnarannsóknir; 

rafleiðni, vatnshiti og sýrustig (tafla 5). Borin voru saman meðaltöl efna- og eðlisþátta tjarna í 

eftirfarandi þremur tilvikum; allar tjarnir á hverju rannsóknarsvæði, tjarnir þar sem dægurflugur 

fundust (hvort sem um var að ræða í fyrri eða seinni sýnatöku) og tjarnir þar sem engar 

dægurflugur fundust (hvorki í fyrri né seinni sýnatöku). Þessi samanburður var gerður til að 

skoða hvort þessir þættir gætu skýrt tilvist fisdægru í svæðunum og hvort þeir gætu gefið 

vísbendingar um ákjósanlegar aðstæður fyrir fisdægru.  

 

 

 

Staður Hæð tjarna 

yfir 

sjávarmáli í 

metrum. 

Hæsta og 

lægsta gildi. 

Hæð tjarna 

yfir 

sjávarmáli í 

metrum með 

fisdægru. 

Flatarmál m2 

tjarna. 

Hæsta og 

lægsta gildi.  

Flatarmál m2 

tjarna með 

fisdægru. 

Dýpi tjarna í 

cm. 

Hæsta og 

lægsta gildi. 

Dýpi tjarna í 

cm með 

fisdægru. 

 

Garðsmýri í Skagafirði 1 – 13 4 – 7  6 – 6776 200 – 6776 10 – 30  15 – 20  

Hjaltastaðaþinghá á 

Fljótsdalshéraði 

6 – 14 6 – 14  53 – 3400 53 – 3400  <20 – >100 <20 – >100 

Skaftafell við rætur 

Skaftafellsjökuls 

80 – 100 80 – 100  3 – 238123 30 – 33462 10 – 200 50 – 200 

Fuglafriðland í Flóa á Suðurlandi 0 – 9 5 – 9 5 – 11076  330 – 6867  10 – 100  30 – * 

Tafla 5. Meðaltöl þeirra efna- og eðlisþátta sem teknir voru fyrir í þessu verkefni í öllum mælingum (fyrri og seinni mælingu) 

á hverju rannsóknarsvæði. Meðaltal allra tjarna, meðaltal tjarna með fisdægru (hvort sem um var að ræða í fyrri eða seinni 

sýnatöku) og meðaltal tjarna án fisdægru (hvorki í fyrri eða seinni sýnatöku) fyrir hvern efna- og eðlisþátt. 

Staður Rafleiðni (µS/cm við 25°C) 

 

Vatnshiti (°C) pH-gildi 

allar tjarnir tjarnir með 

fisdægru 

tjarnir án 

fisdægru 

allar tjarnir tjarnir með 

fisdægru 

tjarnir án 

fisdægru 

allar tjarnir tjarnir með 

fisdægru 

tjarnir án 

fisdægru 

Garðsmýri í Skagafirði 1491,9 1399,3 1503,5 16,7 16,5 16,7 7,4 7,5 7,4 

Hjaltastaðaþinghá á 

Fljótsdalshéraði 

181,49 175,9 190,4 11,3 11,2 11,4 8,4 8,5 8,3 

Skaftafell við rætur 

Skaftafellsjökuls 

106,1 100,8 132,4 13,9 14,1 12,7 9,2 9,2 8,8 

Fuglafriðland í Flóa á 

Suðurlandi 

4280,5 1463,4 4635,1 15,1 22,0 15,0 8,2 9,1 8,1 

 

Rafleiðni mældist langhæst í Flóanum en lægst í Skaftafelli. Rafleiðni var heilt yfir ívið lægri í 

tjörnum þar sem fisdægra fannst, eða 100,8–1463,4 µS/cm, samanborið við í tjörnum án 

fisdægru, 132,4–4635,1 µS/cm. 

Meðaltal vatnshita allra tjarna var hæst í Garðsmýri, 16,7°C, en lægst í Hjaltastaðaþinghá, 

11,3°C. Vatnshiti var áþekkur í tjörnum með fisdægru, 11,2–22,0°C, og án fisdægru, 11,4–

16,7°C. Þó var vatnshiti í tjörnum hærri með fisdægru í Flóanum eða 22,0°C, en án fisdægru 

eða 15,0°C. 

Meðaltal pH-gilda allra tjarna var hæst í Skaftafelli, pH 9,2, en lægst í Garðsmýri, pH 7,4. 

Meðaltalsgildin í tjörnum með fisdægru voru á bilinu 7,5–9,2 en án fisdægru 7,4–8,8 og því 

nánast enginn munur á tjörnum með og án fisdægru.  

3.3.4 Rándýr 

Tilvist helstu rándýra í tjörnum var skoðuð sérstaklega í tjörnunum (tafla 6). Tekin voru fyrir 

hornsíli (Gasterosteus aculeatus), fjallaklukka (Colymbetes dolabratus) og brunnklukka 

(Agabus bipustulatus). Skoðað var hlutfall rándýra í öllum tjörnum á hverju svæði, hversu oft 

fisdægra var til staðar í tjörn en ekki rándýr og hversu oft fisdægru og rándýr var að finna saman 

í tjörn.  

Tafla 6. Fjöldi tjarna með rándýri á hverju svæði, hversu oft fisdægru var að finna án rándýrs í tjörn og hversu oft fisdægru 

og rándýr var að finna í sömu tjörn. 

Staður Heildar fjöldi 

tjarna á hverjum 

stað 

Fisdægra í tjörn Rándýr í tjörn Fisdægra án 

rándýrs 

Fisdægra og rándýr 

Garðsmýri í Skagafirði 18 2 (11%) 18 (100%) 0 (0%) 2 (11%) 

Hjaltastaðaþinghá á 
Fljótsdalshéraði 

20 12 (60%) 12 (60%) 6 (30%) 6 (30%) 

Skaftafell við rætur 

Skaftafellsjökuls 

26 20 (77%) 17 (65%) 4 (15%) 16 (62%) 

Fuglafriðland í Flóa á 
Suðurlandi 

18 2 (11%) 18 (100%) 0 (0%) 2 (11%) 

Rándýr voru til staðar í meirihluta tjarnanna eða í 60–100% tilvika. Mun algengara var að finna 

fisdægru í tjörn með rándýri, 11–62% tilvika, en án 0–30%.  

3.3.5 Vatnagróður  

Ríkjandi tegundir botngróðurs voru síkjamari (Myriophyllum alterniflorum) og gulstör (Carex 

lyngbyei). Sömu tegundir voru ríkjandi í tjörnum með og án fisdægru.  

4. Umræður  

Fisdægra, C. simile, er eina dægurflugutegundin sem finnst á Íslandi og er hana helst að finna í 

tjörnum, allt að 200 cm djúpum, á láglendi. Þó finnst hún í stærri vötnum, t.d. Elliðavatni og 

Mývatni, einnig finnst hún í tjörn í yfir 300 m hæð yfir sjó í tjörn á Þeistareykjum á 

Norðausturlandi. Hún finnst á Norður-, Austur- og Suðurlandi en hefur ekki fundist á 

Vesturlandi og Vestfjörðum. Gögn úr þeim tveimur rannsóknarverkefnum sem athuganir á 

vistfræði fisdægru byggðu á bentu til að innan hvers rannsóknasvæðis þar sem hana var að finna 

virtist líklegra en ekki að finna fisdægru og rándýr saman í tjörn og heilt yfir var ekki munur á 

eðlis- og efnaþáttum með eða án fisdægru innan svæðanna. Ríkjandi vatnagróður á öllum 

svæðunum var síkjamari og gulstör, og reyndist það einnig vera í tjörnum með fisdægru.  

Í ljósi þess að í rituðum heimildum um dægurflugur á Íslandi má finna tvö tegundarheiti, C. 

praetextum og C.simile, var lögð áhersla á að skoða sérstaklega hvort báðar tegundirnar væru 

að finna hér á landi. Útlitseinkenni þessara tegunda eru mjög áþekk, bæði á gyðlu- og 

fullorðinsstigi (Engblom, 1996) og er það líklega skýringin á að heitin koma bæði fyrir. Það 

sem aðskilur þessar tegundir á gyðlustigi er lögun tálknblaðanna (mynd 10); hjá C. praetextum 

eru þau nærri jafn breið og þau eru löng en hjá C. simile eru þau mjórri (Engblom, 1996). Við 

greiningarvinnu reyndist vel að skoða hami fisdægru. Ef tálknblöðin voru til staðar á hamnum 

var eðli málsins samkvæmt hægt að greina flugurnar til tegunda á tálknblöðnum þar sem þau 

eru þar fullþroskuð. 

Mynd 10. Tálknblöð á afturbolsliðum númer 1, 3, 6, og 7 á gyðlu tegundarinnar C. praetextum til vinstri (jafn breið og þau eru 

löng) og C. simile til hægri (mjórri). Hér má einnig sjá lögun efra tvöfalda tálknblaðsins, sjá örvar sem benda á efra blaðið. 

Þau eru til staðar á öllum tálknblöðunum en eru mjög lítil á því sjöunda (Engblom, 1996). 

Það sem aðskilur tegundirnar á fullorðinsstigi eru hlutföll í lengd fyrsta og annars ristarliðar á 

afturfæti svo og búklengd. Fyrsti ristarliður C. praetextum á afturfæti er tvöfalt lengri en annar 

ristarliður, en á C. simile er fyrsti ristarliður einum og hálfum sinnum lengri. Búklengd C. 

praetextum er lengri eða 7–11 mm en C. simile er 6–8 mm. Karlkyns kynfæri gefa einnig 

vísbendingu um hvora tegundina er að ræða. Eins og kemur fram í niðurstöðum voru engin 

eintök líkleg til að vera C. praetextum. Önnur skýring á því að bæði heitin koma fyrir er sú að 

þessar tegundir hafa áður verið flokkaðar sem ein tegund og þá sem C. praetextum (Dahlby, 

1973). Fleiri hafa þó viljað meina að um tvær tegundir sé að ræða (Sowa, 1975) og hefur sú 

kenning nú fengið byr í seglin eftir að gerðar voru erfðarannsóknir á Cloeon ættkvíslinn 

(Rutschmann o.fl., 2017, Yano o.fl., 2019) þar sem kemur fram að um aðskildar tegundir sé að 

ræða, C. simile og C. praetextum .  

Fisdægra hefur palearktíska útbreiðslu (Kluge, 2020) allt frá Finnmörku og Síberíu í norðri, 

suður til Norður-Afríku, austur til austasta hluta Rússlands en vestast hefur hún fundist hér á 

Íslandi, þannig að segja má að hún hafi nokkuð stórt útbreiðslusvæði á heimsvísu. 

Dreifingarhæfni dægurflugna er hins vegar almennt frekar lítil þar sem vængjað stig hennar 

varir stutt, þó hefur útbreiðslugeta hennar verið tekin til endurskoðunar og er hún meiri en áður 

var talið (Barber-James, 2008). Vegalengdin frá meginlandi Evrópu eða frá Norðurlöndunum 

til Íslands er talsvert löng og hindrar væntanlega útbreiðsluna. Rekja tilvist fisdægru um 

Bretlandseyjar, Orkneyjar og Hjaltlandseyjar (Kellock og Maitland, 1969, Macadam, 2001, 

Gifford, 2018) og mætti segja að það sé líkleg leið hennar til Íslands. Þetta er í samræmi við 

grein Jean-Luc Gattolliat frá árinu 2004 þar sem hann gerir grein fyrir fundi ættkvíslarinnar 

Nigrobaetis á Madagaskar og Le Réunion, en ættkvíslin finnst einnig í austurhluta Suður-Afríku 

og hefur þannig náð að dreifast að minnsta kosti rúma 400 km frá meginlandi Afríku til 

Madagaskar (Gattolliat, 2004). Það sem einnig styður það að tegundina C. praetextum sé ekki 

að finna hér á landi er að næst okkur er hana að finna í Danmörku (Engblom, 1996) í um 1600 

km fjarlægð sem er meira en helmingi lengri en vegalengdin til Hjaltlandseyja þar sem fisdægru 

er að finna næst Íslandi.  

Útbreiðsla fisdægru á Íslandi er nær eingöngu bundin láglendi undir 200 m yfir sjávarmáli. Hún 

finnst í tjörn á Þeistareykjum í rúmlega 300 m hæð yfir sjávarmáli en þar er líklegt að gæti 

áhrifa jarðhita á svæðinu. Hún finnst einnig í Helgavogi í Mývatni í 270 m hæð yfir sjávarmáli 

en Helgavogur gengur inn úr Ytri Flóa í Mývatni, en þar spretta fram volgar lindir sem 

mögulega geta haft áhrif á veru fisdægru þar.  

Næringarefni og vatnshiti eru umhverfisþættir sem hafa áhrif á hvort búsvæði sé hentugt fyrir 

dægurflugur. Þar sem líklegra er að finna dægurflugur innan um vatnagróður á grunnsvæði á 

heitari svæðum (Sartori og Brittain, 2015) eru tjarnir tilvaldar sem búsvæði fyrir dægurflugur. 

Tjarnir geta bæði verið skilgreindar út frá eðli þeirra, t.d. lítil vötn þar sem vindur nær ekki að 

róta upp botnseti, eða út frá stærð þeirra að flatarmáli (Brönmark og Hansson, 2005). Tjarnir 

auka viðstöðutíma vatns á ákveðnu svæði og vegna smæðar þeirra eru þær oftast grunnar. 

Viðstöðutími hefur áhrif á upptöku næringarefna; því lengri sem viðstöðutími er því meiri 

verður snerting vatns við jarðefni og upptaka næringarefna verður meiri. Lengri viðstöðutími 

vatns gefur einnig lífverum meiri tíma til að taka upp tiltæk næringarefni (Sigurður Guðjónsson, 

1987). Dýpi tjarna hefur áhrif á vatnshita; því grynnri sem tjörnin er því meira sveiflast vatnshiti 

í takt við umhverfishita á sumrin og tjörnin nær þannig að hitna meira en stærri vötn sem þurfa 

mikla orku til að hitna (Moss, 2018). Í lýsingu á líffræði C. simile er sagt að tegundin kjósi 

frekar kaldari og næringarsnauðari gróðurrík vötn en þar er miðað við á evrópska vísu 

(Bauernfeind og Soldán, 2012), en það mætti þó vel uppfæra á aðstæður í íslenskum tjörnum. Í 

Evrópu hefur lífsferli fisdægru verið lýst (Bauernfeind og Soldán, 2012), þar sem vetrardvalinn 

er á gyðlustigi og flugan eignast afkvæmi tvisvar á ári (e. bivoltine). 

Ríkjandi gróður á botni tjarna þar sem fisdægru var að finna var síkjamari Myriophyllum 

alterniflorum og gulstör Carex lyngbyei en í gróðrinum á hún möguleika á að fela sig fyrir 

rándýrum sem til staðar eru. Rándýrin þurfa einnig að fela sig fyrir öðrum enn stærri rándýrum, 

t.d. fuglum, og þannig er botngróður tjarnanna einnig gott skjól fyrir hornsíli og klukkur. 

Líklegra er að finna rándýr þar sem næga fæðu er að finna, t.d. gyðlur fisdægru. Þannig má 

skýra tilhneiginguna að finna fisdægrugyðlu og rándýr saman í tjörn með því að þar fara saman 



21 

 

svipaðar búsvæðaþarfir og að fisdægrugyðlurnar eru hluti af æti rándýranna og skapa því báðir 

hóparnir hluta af fæðukeðju tjarnarinnar. 

5. Lokaorð 

Fisdægra finnst sannarlega á Íslandi og vert væri að skoða frekar tilvist hennar, útbreiðslu, 

lífsferil og vetrardvala, hér á landi. Áhugavert væri einnig að skoða frekar þær tegundir sem 

finnast á svæðum næst Íslandi, t.d. Orkneyjum og Grænlandi með það í huga að kanna 

búsvæðaþarfir þeirra, útbreiðslugetu og lífsferil, samhliða því að kanna hvort Ísland uppfylli 

þær þarfir. Þannig væri hægt að leiða líkur að því hvort og þá hvaða tegundir væri líklegt að 

rekast á í framtíðinni hér á landi samfara hlýnandi loftslagi.  

7. Viðaukar 

Viðauki 1 - Hnitaskrá 

Viðauki 1. Staðsetning, hæð yfir sjávarmáli, hnit, dagsetning og lífsstig þeirra staða þar sem fisdægra fannst og voru notaðar 

við gerð útbreiðslukorts (mynd 9).* Fundarstaðir fisdægru frá S.L. Tuxen 1938. 

Staðsetning H.y.s. 

(m) 

Hnit-N Hnit-W Dagsetning Lífsstig 

Ás, Kelduhverfi, Norðurþing 40 66° 01' 31.80000007" N 16° 28' 23.62799934" W 24.07.2017 fullorðin 

Egilsstaðir, Austurland* 42 65° 15' 49.85999982" N 14° 23' 48.04799956" W óþekkt óþekkt 

Elliðavatn, Reykjavík  73 64° 05' 16.65600037" N 21° 46' 57.93600090" W 19.09.1975, 
24.09.1976 

og 

28.09.1976 

gyðlur og 
fullorðin 

Fuglafriðland í Flóa á Suðurlandi 5 63° 54' 09.60000039" N 21° 11' 42.65999881" W 05.07.2008 

og 
25.08.2008 

gyðlur 

Garðsmýri í Skagafirði 20 65° 43' 01.97999985" N 19° 27' 08.69999897" W 11.07.2008 
og 

28.08.2008 

gyðlur 

Hafravatn, Mosfellsbær 80 64° 07' 43.80000037" N 21° 39' 07.55999984" W 09.08.2007 gyðlur 

Heinaberg, nærri Hornafirði* 
 

114 
 

64° 18' 03.23999938" N 
 

15° 35' 32.94000099" W 
 

1908 
 

óþekkt 
 

Helgavogur, Mývatn 298 65°38.024´N 16°55.431´W 2020 óþekkt 

Hjaltastaðaþinghá á 
Fljótsdalshéraði 

10 65° 34' 45.05999974" N 14° 03' 50.87999950" W 01.07.2004 
og 

22.08.2004 

gyðlur  

Hólar, Rekjadalur, Suður 

Þingeyjarsýsla* 

60 65° 43' 24.54000050" N 17° 22' 02.45999908" W óþekkt óþekkt 

Hraunbrún, Hafnarfjörður  14 64° 04' 23.05200055" N 21° 57' 38.44800084" W 20.07.2002 fullorðin 

Jökulsá á Sólheimasandi, 

Mýrdalshreppur 

24 63° 28' 40.62000004" N 19° 24' 34.55999996" W 15.08.1988 fullorðin 

Kálfatjörn nærri Tunguhálsi, 
Skagafjarðarsýslu* 

195 65° 21' 46.38000014" N 19° 09' 16.01999918" W óþekkt óþekkt 

Krókatjörn, Mosfellsbær 160 64° 06' 41.70000021" N 21° 36' 44.04000090" W 23. og 26. 

08.2016  

gyðlur 

Laugar, Reykjadalur, Suður 
Þingeyjarsýsla* 

67 65° 43' 07.31425050" N 17° 22' 03.36643549" W óþekkt óþekkt 

Lystigarður á Egilsstöðum, 

Múlaþing  

42 65° 15' 49.85999982" N 14° 23' 48.04799956" W 22.08.2016 fullorðin 

Skaftafell við rætur 
Skaftafellsjökuls 

89 64° 01' 22.56000026" N 16° 56' 03.23999867" W 03.08.2008 
og 

21.08.2008 

gyðlur, 
fullorðin 

og hamir  

Skíðastaðir, Skagafjarðarsýslu* 160 65° 28' 29.94000014" N 19° 24' 12.35999974" W óþekkt óþekkt 

Slý, Mývatn* 297 65° 39' 44.70000038" N 16° 55' 47.21999977" W óþekkt óþekkt 

Stapavatn, Skagafjarðarsýslu* 105 65° 27' 26.75999958" N 19° 18' 04.02000081" W óþekkt óþekkt 

Stekkjarflöt, Mosfellsbær 39 64° 10' 01.55999981" N 21° 41' 05.06400050" W 25.06.2019 fullorðin 

Svínafell, nærri Hornafirði* 

 

51 

 

64° 23' 43.73999980" N 

 

15° 23' 23.16000127" W 

 

1908 

 

óþekkt  

Þeistareykjatjörn, Þingeyjarsveit 337 65° 52' 43.01999938" N 16° 58' 07.79999927" W 25.08.2020 hamir 

Þórustaðir, sveitarfélagið Ölfus 53 63° 57' 33.12000007" N 21° 04' 21.07199900" W 12.07.2012 fullorðin 

Þveit, nærri Hornafirði* 
 

20 
 

64° 20' 18.29999975" N 
 

15° 15' 19.98000093" W 
 

óþekkt  óþekkt  

 


